ՀԻՄՆԱՎՈՐՈՒՄ
<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>>  ՀՀ օրենքի ընդունման
1. Իրավական ակտի անհրաժեշտությունը (նպատակը). 

<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի ընդունման անհրաժեշտությունը պայմանավորված է ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու բնագավառում պետական քաղաքականության հիմնական ուղղություններն ու սկզբունքները, ինչպես նաև վտանգավոր բեռներ փոխադրող սուբյեկտների իրավունքները, պարտականությունները և պատասխանատվությունը սահմանելու անհրաժեշտությամբ:

1.1. կարգավորման հարաբերությունների ներկա վիճակը և առկա խնդիրները.  

Ներկայումս Հայաստանի Հանրապետությունում ավտոմոբիլային տրանսպորտով վտանգավոր բեռներ փոխադրելու բնագավառը կանոնակարգված չէ, որը խոչընդոտում է վտանգավոր բեռների փոխադրումները համակարգելուն և առավել անվտանգ ու վերահսկելի դարձնելուն: 

1.2 առկա խնդիրների առաջարկվող լուծումները. 

Օրենքի ընդունման դեպքում կսահմանվեն հստակ դրույթներ վտանգավոր բեռներ և չվնասազերծված տարաներ փոխադրող սուբյեկտերի գործունեության և փոխադրումների պայմանների նկատմամբ, կլուծվեն ռադիացիոն և հակահրդեհային անվտանգության, մարդկանց կյանքի ու առողջության պահպանման և ֆիզիկական պաշտպանության, աշխատանքի և շրջակա միջավայրի պաշտպանության, բնակչության սանիտարահամաճարակային անվտանգության ապահովման և անվտանգ երթևեկության պահանջների հետ կապված խնդիրներ: 

2. Կարգավորման առարկան. 

Օրենքի ընդունումը կարգավորելու է Հայաստանի Հանրապետությունում ավտոմոբիլային տրանսպորտով վտանգավոր բեռների և չվնասազերծված տարաների փոխադրումների բնագավառի պետական քաղաքականությունը, սահմանելու է պետական կառավարման մարմինների լիազորությունները, փոխադրող սուբյեկտների իրավունքներն ու պարտականությունները, ինչպես նաև վտանգավոր բեռների փոխադրումների կազմակերպչական և իրավական այլ հարցեր:

Ավտոմոբիլային տրանսպորտով վտանգավոր բեռների փոխադրման գործընթացը միջազգային չափանիշներով սահմանված պահանջներին համապատասխանեցնելը օրվա հրամայական է, քանի որ կապված է մարդկանց կյանքի, առողջության, բնապահպանական անվտանգության, շրջակա միջավայրի պաշտպանության, անվտանգ երթևեկության ապահովման հետ :

3. Իրավական ակտի կիրառման դեպքում ակնկալվող արդյունքը. 

Օրենքի ընդունման դեպքում ավտոմոբիլային տրանսպորտով իրականացվող  վտանգավոր բեռների և չվնասազերծված տարաների փոխադրումները կդառնա վերահսկելի, անվտանգ և համակարգված գործունեություն: 

Կսահմանվեն ոլորտին առնչվող պետական կառավարման մարմինների լիազորությունները:

Օրենքի ընդունումից հետո նախատեսվում է նաև ենթաօրենսդրական ակտերի ընդունում, որոնց միջոցով կսահմանվեն ավտոմոբիլային տրանսպորտով վտանգավոր բեռների և չվնասազերծված տարաների փոխադրումներին ներկայացվող պահանջները, վտանգավոր բեռների ցանկը և դրանց փոխադրման համար տրամադրվող թույլտվությունների ժամկետները, ավտոմոբիլային տրանսպորտով վտանգավոր բեռների փոխադրման թույլտվության տրամադրման կարգը:

                                                                                                               Մ. ՎԱՐԴԱՆՅԱՆ
